ՈՐՈՇՈՒՄ
Կատարողական վարույթը կասեցնելու մասին

     05.12.2014թ.		           	                                                       ք.Երևան 

           ՀՀ ԱՆ ԴԱՀԿ ապահովող ծառայության Մալաթիա-Սեբաստիա բաժնի  պետի տեղակալ արդարադատության փոխգնդապետ` Հ.Գասպարյանս ուսումնասիրելով 21.05.2014թ. վերսկսված թիվ 01/03-2409/14 կատարողական վարույթի նյութերը` 


ՊԱՐԶԵՑԻ           
       ՀՀ Երևանի Մալաթիա-Սեբաստիա վարչական շրջանի ընդհանուր իրավասության դատարանի կողմից 14.04.2014թ. տրված թիվ ԵՄԴ/0486/02/13 կատարողական թերթի համաձայն պետք է Մարիամ Արշավիրի Նիկողոսյանից հօգուտ հայցվորի բռնագանձել` 37.925,02 ԱՄՆ դոլար և 38.500 ՀՀ դրամ, որից վարկի գումար` 27.547,74 ԱՄՆ դոլար, վարկի ժամկետանց գումար` 3.480,55 ԱՄՆ դոլար, վարկի դիմաց հաշվարկված տոկոս` 6.411,07 ԱՄՆ դոլար, որից ժամկետանց տոկոս` 4.289,87 ԱՄՆ դոլար, ժամկետանց տոկոսի դիմաց հաշվարկված տույժ` 3.872,05 ԱՄՆ դոլար և սպասարկման գումար` 38.500 ՀՀ դրամ, ինչպես նաև 317.542,50 ՀՀ դրամ` որպես հայցվորի կողմից նախապես վճարված պետական տուրքի գումար: 
       Ժամկետանց վարկի մնացորդի` 27.547,74 ԱՄՆ դոլար գումարի նկատմամբ տոկոսների հաշվարկը` սկսած 12.11.2012 թվականից մինչև դրա փաստացի մարումը շարունակել օրական 0.3 տոկոս տոկոսադրույքով և բռնագանձել պատասխանողից հօգուտ հայցվորի, իսկ այդ գումարի 2 տոկոսը, որպես պետական տուրք, բռնագանձել պատասխանողից հօգուտ պետական բյուջեի:
        Ժամկետանց տոկոսի` 4.289,87 ԱՄՆ դոլար գումարի նկատմամբ տույժերի հաշվարկը 01.02.2013 թվականից մինչև դրա փաստացի մարումը շարունակել օրական 0,5 տոկոս տոկոսադրույքով և բռնագանձել պատասխանողից հօգուտ հայցվորի, իսկ այդ գումարի 2 տոկոսը, որպես պետական տուրք, բռնագանձել պատասխանողից հօգուտ պետական բյուջեի:
        30.04.2013 թվականին դատարանի որոշմամբ ձեռնարկված հայցի ապահովման միջոցը, հայցագնի` 37.925,02 ԱՄՆ դոլարի և 38.500 ՀՀ դրամի և 317.542,50 ՀՀ դրամ նախապես մուծված պետական տուրքի չափով պատասխանողին սեփականության իրավունքով պատկանող գույքի կամ դրամական միջոցների վրա արգելանք դնելու մասին, պահպանել մինչև վճռի կատարումը և վճռի կատարումից հետո վերացնել:
       Բռնագանձումը տարածել գրավի առարկայի` համապատասխանող` Մուրադ Երվանդի Զաքարյանին սեփականության իրավունքով պատկանող ք. Երևան, Ի.Օրու փողոց, թիվ 7 հասցեում գտնվող անշարժ գույքի վրա:
       Կատարողական գործողությունների ընթացքում պարտապանի անվամբ  սեփականության իրավունքով գրանցված գույք և դրամական  միջոցներ չեն հայտնաբերվել: 
      «Սնանկության մասին» ՀՀ օրենքի 6-րդ հոդվածի համաձայն, «...եթե գույքը նվազագույն աշխատավարձի հազարապատիկի և ավելի չափով բավարար չէ պարտավորությունների ամբողջական կատարումն ապահովելու համար, ապա հարկադիր կատարողը պարտավոր է անհապաղ կասեցնել կատարողական վարույթը 60-օրյա ժամկետով՝ առաջարկելով կողմերին սնանկության հայց ներկայացնել դատարան»: Նույն հոդվածի համաձայն «...պահանջի չափի մեջ հաշվարկվում են նաև կատարողական վարույթի իրականացման հետ կապված ծախսերը...», որը «ԴԱՀԿ մասին» ՀՀ օրենքի 67 հոդվածի 2-րդ կետի «ա» ենթակետի համաձայն կազմում է պահանջի բավարարամանն ուղղված գումարի 5%-ի չափը, ինչպես նաև «...գույքի իրացումից ծագող անուղղակի հարկային պարտավորությունները»:         
    Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 1-ին մասի 8-րդ կետով.


ՈՐՈՇԵՑԻ   

     Կասեցնել 21.05.2014թ. վերսկսված թիվ 01/03-2409/14 կատարողական վարույթը 60-օրյա ժամկետով.
    Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.
Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.
Որոշման պատճենն ուղարկել կողմերին.
Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:


 ԲԱԺՆԻ ՊԵՏԻ ՏԵՂԱԿԱԼ՝                                         Հ.ԳԱՍՊԱՐՅԱՆ
